ՀԻՄՆԱՎՈՐՈՒՄ


Սահմանադրության 99-րդ և «Ազգային ժողովի կանոնակարգ» սահմանադրական օրենքի 35-րդ հոդվածների համաձայն Ազգային ժողովի հերթական նստաշրջանները գումարվում են տարեկան երկու անգամ՝ հունվարի երրորդ երկուշաբթիից մինչև հունիսի երրորդ հինգշաբթին և սեպտեմբերի երկրորդ երկուշաբթիից մինչև դեկտեմբերի երրորդ հինգշաբթին: Ազգային ժողովի հերթական նստաշրջանը ավարտվել է դեկտեմբերի 15-ին, այսինքն մինչև 2022 թվականի ավարտը Ազգային ժողովը այլևս հերթական նիստեր գումարելու հնարավորություն չունի:
[bookmark: _GoBack]ՀՀ կառավարությունը 2022 թվականի դեկտեմբերի 20-ի N 1992-Ա որոշմամբ Ազգային ժողովին առաջարկել է դեկտեմբերի 23-ին ժամը 11.00-ին  գումարել Ազգային ժողովի արտահերթ նստաշրջան:
Հաշվի առնելով «Տարածքային կառավարման մասին» օրենքում փոփոխություններ կատարելու մասին», «Կառավարության կառուցվածքի և գործունեության մասին» օրենքում փոփոխություններ կատարելու մասին» և «Կառավարչական իրավահարաբերությունների կարգավորման մասին» օրենքում լրացում և փոփոխություն կատարելու մասին» Հայաստանի Հանրապետության օրենքների նախագծերի փաթեթի ընդունման հրատապությունը, առաջարկվում է ՀՀ կառավարության 2022 թվականի դեկտեմբերի 20-ի N 1992-Ա որոշման մեջ կատարել լրացում և նշված օրենքների նախագծերի փաթեթը ևս ներառել արտահերթ նստաշրջանի օրակարգում:


